
Shime kwa 
thsiarire 
pohuma mayuwa 
o mutanu na 
dyofoci ci thsidika thso 
Paseka thsi tateke. Yesu 
wa thzire ku Betania, omu a 
tungire Lazaro oya a 
pindurire kwafu. Madiya 
ngou a shimbire kakeka 
ko thsende o ku nuka nawa no 
ku tura nene, wa mu wethsire 
pedyato ya Yesu no ku i porora ko 
huki thzenthzi. Nthzio thzothzihe thza yarire 
muwe oyo thsende. 



Ngou Judasi Isikariota yumweya werongwa yo dikumi 
naidi, a thzire kwakuru o mapurisita ku ka ciyuvano edi 
nga a twethsa ku omba Yesu. A 
nyanyukire ou a yuvire eyo, ngou 
a mu kumbwethzire ku 
mu pa madi. Judasi wa fotire 
thsikati thsothsiwa ethsi nga 
a twethsa ku omba 
Yesu.



Erongwa ya tendire dyodi a i 
amberire Yesu no ku ka roithsa 
murarero o Thsidika thso Paseka. O 
kwa dya kengeyo, Yesu wa shimbire 
dikende no ku di fiyawera. Wa di 
kuyaurire no ku di pa erongwa yenthzi 
no ku amba ci: “Mu shimbe mu dye, 
eyi po erama yange.”



Karo wa shimbire nganja thzo waine 
no ku kanderera kwa Nyambi. 
Wa thzi wa pire no ku amba ci: 
“Mwaheno mu nwemo. Ou po 
onyinga wange o thsiyuvano thsa 
Nyambi nanuenthzi. Waa mwaarera 
anu owangi ci evi i teteriwe.” 



“Simoni, Simoni, o teerere! Satana na rombo ku mi 
ereka mwaheno ci a mi yererekethze eci vuroto. Unone 
ni na ku romberera Simoni ci thsitawo thsoe katere thsi 
pwe. Uno no cera no ku huka ku kwange o koropithse 
nowe aenthzoe.” Peturu wa tawire ci: “Fumu, ni na 
ciroithsera kwingena mu kamenga no ku fa noe.” Yesu 
wa mu tawire ci: “Peturu, 
naa ku tongwera ci 
ñombwe o ku shime 
kwiya o ku na ni 
hamura ruhatu.”



Yesu ngou a thzire nerongwa 
yenthzi ku ndau ethzi thzi 
nethsiwa Getesemani. Wa 
amberire erongwa 
yenthzi ci: “Mwikare pano 
uno ni thza paya ku ka 
rombera.” “Aba, Tata, waa 
twethsa enu yoihe. O 
tundithse ethzi nganja thzo 
dikando ku kwange. Shaanga 
kengeyo, o tende omu o na 
fotera owe, kadi omu ni na 
fotera ame.”



JJudasi ngou a thzire oko ku dikanda o ku na tangerera 
thsipani thso mashwarare nakwakunyunga Tembere 
awa tundire kwakuru o mapurisita nAfarithsi. A 
shimbire tumbarambara, mataci nerwithsa. 
Yumweya werongwa wa tetire ditwi dyo ku 
rudyo dya mupika mupurisita 
shokuru. Unone Yesu wa 
ambire ci: “Mu thsie eyo!” Wa 
kwatire ku ditwi dyoya munu 
no ku mu porithsa.



A kwatire Yesu no ku mu twara ku nthzio thza 
mupurisita shokuru. Peturu wa shupwerire Yesu o ku 
enderanga kokure nenthzi. Pa kaci ko dirapa 
shime a fakarirepo mudiro 
no kwikara ku u 
thzinguruka, Peturu naye 
wa keyire no 
ku nekarano. 



Yumweya wangamba 
mupurisita shokuru, 
mwapa oya mukwerume 
a tetire ditwi Peturu, wa 
ambire ci: “Kadi shime 
naa ka ku mona o ku di 
nenthzi mu dikanda, nji kadi 
kengeyo?” Uno honi Peturu 
wa hamurire karo, popo 
ñombwe weyire. Peturu wa 
punine pora no ku ka 
cithziurura ku dira.



Mbunga thzothzihe thzemanine no ku 
twara Yesu kwa Pilatu nguvuru o 
Muroma. Pilatu ngou a mwipurire ci: 
“Ene yowe o fumu o Majuda?” Yesu 
wa tawire ci: “Ii, o na amba.” Pakuninga 
ci Pilatu shime a fotire 
ku thsia Yesu, wepurire 
anu karo. Unone a 
twarererire ku kumba ci: 
“Ambiwe pa mbinda! Ambiwe
 
pa mbinda!”



Pilatu ngou a wa pire Yesu ci a 
ka mwambe pa mbinda. Ngou a 
shimbire Yesu. Wa shimbire 
mbinda thzenthzi no ku puna ku 
thza ku ndau ethzi thzi nethsiwa 
Katendere (mu Thsiheveru ci 
“Gologota”). 



Apo podiyo a kamberire Yesu, 
namweya aidi, oyu oku, oyu oku, 
Yesu mu kaciko. 



Diyuwa dya nyorire, no dimbatu dyo mu Tembere dya 
yaturiwire pa kaci. Yesu wa karumukire ko diywi 
dyodikuru ci: “Tata, naa paka mwoyo wange mu moko 
oe.” Ou a manine ku amba kengeyo 
wa minine mwoyo no ku fa.



Josefa o ku Arimatea oyu wekarire o 
mukuru mu thsivaka mu Nthzango 
thzo Majuda, karo oyu wa 
tatererire Kutumina kwa 
Nyambi, wa thzire 
kondume kwa Pilatu 
no ku ka romba 
erama ya Yesu. 

Josefa wa urire
dimbatu dyodikenu

dyo lineni, wamburire
thsithzimbi thsa Yesu

pa mbinda no ku
thsivungera omo mu

dimbatu. Wa thsi pakire
mu thsidi ethsi thsa
cakuriwire mu diwe.

Ngou arumwenine diwe
ku thsero thzathso. 



Diyuwa edi dya randire Diyuwa 
dyOciroithsero, akuru o 
mapurisita nAfarithsi a 
ciwanawanenine kwa 
Pilatu.



A ka ambire ci: “Ñathsire wetu, shimbi 
twa vurukera eyi a ambire oya 
mukwakwangera o ku 
yoya yo kuninga ci: 
‘Munyima thzo mayuwa 
ahatu kenge na 
ku pinduka kwafu.’ 
Ngou a thzire no ku 
ka viva diwe dyo 
              ku thsidi 
                no ku 

                             ka thsiako 
                        akwakunyunga.” 



Dyo Savata o ku di na pu, ruura mu 
diyuwa dyo kutanga mu sunda, a 
Madiya Magadalena na 
Madiya yumweya a thzire 
ku ka thzingura pa thsidi. 
Popo kwekarire 
kungangama 
kokukuru ko kaye, 
inene kangeru ka 
             Fumu ka 

tundire ku wiru no 
kuna arumuna diwe ku

thsidi no kwikarapo.
Akwakunyunga thsidi a

yapire nene no ku 
tutuma, a pwererire no 

kuara eci ethzimbi.



Unone kangeru ka amberire awo 
ambuyama ci: “Mwa yapa, inene ni 
na dimuka ci mwaa fota Yesu 
oya namba pa mbinda. Ka 
a dimo omu! Na pinduka 
kwafu eci diya a 
ambire. Mu keye na 
mu mone paya 
naa rara.” 



Awo ambuyama a tundire pa thsidi 
wanguwangu. A yapire, unone ekarire 
no thsinyanyu thsothsikuru. A 
yokororire ku ka tongwera 
erongwa. Popo Yesu wa hokokire 
kukwo, wa wa vumenenine. 
Awo a mu henyenine no ku 
mu kwata kwidyato no ku mu 

rombera. 



Munyima thzo ku pinduka kwenthzi, Yesu wa hokokire 
kwirongwa yo dikumi na thsofoci o ku i dya. Wa i 

kutururire pa kupira kwayo thsitawo no mukanayuva 
wayo, inene ya kanine ku tawa eyi a i tongwerire awa a 
mu monine munyima thzo ku pinduka kwenthzi kwafu. 
Fumu Yesu ou a manine ku ambaurano, wa shimbiwire 

ku twariwa mu wiru no ku kekara ku dyoko dyo 
rudyo dya Nyambi. 



Inene Nyambi wa shimine nene kaye
ku ninga ci mane wa ka pire Mwane

yofoci pakamutwa ci munu yomuhe o 
ku tawa ku kwenthzi a ku nonga,

unone a ku wane mwoyo o
diyere. 



AkwaRoma 3:23 inene anu wahe na tende thsivi, mweyo, 
wahe na kwanga ku kuma ku kutethzima kwa Nyambi.

 
AkwaRoma 6:23 Inene muyambo o thsivi po kufa, unone 
thsipa thso kengekenge thso thsihemo thsa Nyambi po 

mwoyo o diyere mwa Krisitu Yesu Fumu wetu.

Maheveru 9:27 Eci dyodi a na roera munu yomuhe ku fa 
muendo ofoci, munyima no ku mu ratura Nyambi, 

AkwaEfese 2:8,9 Inene na mu yoyithsiwa ko thsihemo thsa 
Nyambi ko thsitawo. Oko kuyoyithsiwa kadi cingwa kwaa 

tunda ku kwenu, unone thsipa thsa Nyambi.
Kuyoyithsiwa po kadi cingwa kwaa tunda pekwama, 

mweyo, kwithsa oyu nga ku cishangarera. 
 



AkwaRoma 10:9,10 Inene ngeci owepo citawera ko kanwa 
koe ci Yesu po Fumu, no ku tawa mu mucima woe ci 

Nyambi wa mu pindurire kwafu, kenge wa ku yoyithsiwa. 
Inene ko mucima munu aa tawa no ku tendiwa omuwawa, 

karo ko kanwa munu aa citawera no ku yoyithsiwa. 

Johani 3:16,17 “Inene Nyambi wa shimine nene kaye ku 
ninga ci mane wa ka pire Mwane yofoci pakamutwa ci 

munu yomuhe o ku tawa ku kwenthzi a ku nonga, unone a 
ku wane mwoyo o diyere. Inene Nyambi kadi cingwa shime 

a tumine Mwane mu kaye ku na ka ratura, unone ci kaye 
nga ka yoyithsiwe kenthzi.”



1 Johani 5:11-13 Ou odiyo ombangi ci Nyambi na a tu pa 
mwoyo o diyere, karo ou mwoyo po mwa Mwane u di. 
Oyu di na Mwana, o di no mwoyo; yomuhe oyu na piri 
Mwana Nyambi, ka a di no mwoyo. Naa mi ñorera eyi 

amwe mu na tawa mu dithzina dya Mwana Nyambi, ci nga 
mu dimuke ci mu di no mwoyo o diyere. 

